
cl*
Dýralæknafélag íslands

B x tu m  t í fo g  Iföan

Skrifstofa Alþingis, nefndasvið 
Austurstræti 8-10 
150 Reykjavík

Reykjavík, 30.apríl 2018

Efni: Umsögn Dýralæknafélags Íslands (DÍ) um frumvarp til laga um 
breytingar á ýmsum lagaákvæðum sem tengjast fiskeldi. Þingskjal 656 -  
457. mál.

Vísað er til erindis vegna frumvarps til laga um breytingu á ýmsum lagaákvæðum 
sem tengjast fiskeldi (áhættumat erfðablöndunar, úthlutun eldissvæða, 
stjórnvaldssektir o.fl.).

Almennt um frumvarpið, m atD Íá áhrifum þess á stöðu velferðar og heilbrigðis 
eldisfisks.
Frumvarp þetta er byggt að mestu á tillögum starfshóps um stefnumótun í 
fiskeldi sem hafði það hlutverk að reyna að sætta ólík sjónarmið hagsmunaaðila 
um uppbyggingu frekara sjókvíaeldis á laxi, með hliðsjón að verndun villtra 
laxastofna. Stærsta breytingin á lagaumhverfi sjókvíaeldis felst í nýju áhættumati 
erfðablöndunar sem verður lögfest með umræddu frumvarpi. Í frumvarpinu er 
Hafrannsóknastofnun falið það hlutverk að endurmeta áhættumatið á þriggja ára 
fresti hið minnsta, sem þýðir að á að minnsta kosti þriggja ára fresti getur 
fyrirtæki átt það á hættu að þurfa að draga úr framleiðslu sinni, ef niðurstöður 
áhættumatsins verða á þá leið, með tilheyrandi óöryggi í rekstri. Hafa margir líkt 
þessu við kvótaráðgjöf sömu stofnunar á nytjastofnum sjávar. Dýralæknafélag 
Íslands vekur athygli á því að eldisfiskur fellur undir lög um dýravelferð. Öll 
óvissa í rekstri setur velferð dýra í matvælaframleiðslu í mikla hættu. Leiða má 
að því líkum, byggt á mörgum sambærilegum dæmum um rekstrarerfiðleika í 
landbúnaði, að þegar fyrirtæki sjá fram á vanda í rekstri bitni það á dýrunum. 
Nauðsynlegt er að tryggja öryggi þessara dýra og efla allt eftirlit með velferð 
þeirra og heilbrigði, því það er ekki tryggt að heilbrigði og eftirliti með 
sjúkdómum verði forgangsraðað þegar fyrirtæki lenda í erfiðleikum.
Um einstakargreinar frumvarpsins
I. Kafli. Breyting á lögum um fiskeldi, nr. 71/2008, með síðari breytingum.

• 7. gr.



DÍ gerir athugasemd við eftirfarandi texta úr 7. grein frumvarpsins um lífmassa 
frjórra laxa í sjókvíaeldi: „Lífmassi útgefins rekstrarleyfis skerðist ekki e f  
rekstrarleyfishafi ákveður að nota ófrjóan lax í eldi til að mæta fyrirhugaðri 
skerðingu á eldifrjós lax."

Mikilvægt er að tryggja að velferð og heilbrigði eldisfisks sé höfð að leiðarljósi 
þegar nota á fisk sem búið er að meðhöndla á þann hátt að hann verði ófrjór -  
hvort sem það er með hefðbundnum þrílitnunaraðferðum, þar sem hrognin eru 
sett undir þrýsting, eða aðferðum sem eru enn í þróun. Hætt er við því að mikill 
þrýstingur komi frá fyrirtækjum á dýraheilbrigðisyfirvöld um að leyfa slíkan 
efnivið en miðað við stöðu rannsókna og þróunar á þessu sviði í dag er velferð 
ófrjós lax ekki ásættanleg miðað við frjóan.

• 12. gr

DÍ gerir athugasemd við eftirfarandi texta úr 12. grein frumvarpsins:
„Írekstrarleyfi fyrir laxeldi skal kveðið á um skyldu til notkunar erfðavísa, 
örmerkinga eða annarra merkinga þannig að unnt sé að rekja uppruna eldislaxa 
til ákveðinna sjókvíaeldisstöðva. Ráðherra skal setja nánari ákvæði íreglugerð um 
þær aðferðir sem skylt er að nota til að rekja uppruna eldislaxa til ákveðinna 
sjókvíaeldisstöðva og um utanáliggjandi merkingu á eldislaxi til að auðveldara sé 
að aðgreina hann frá  villtum laxi og framkvæmdþeirra."
Vakin er athygli á því að slíkar merkingar þurfa að uppfylla kröfur um 
dýravelferð og skal sú aðferð sem hefur minnstar afleiðingar fyrir velferð 
eldisfisksins vera valin. Í dag eru kröfur um uggaklippingar á 10% útsettra 
laxaseiða. Það er von og krafa Dýralæknafélagsins að vikið verði alfarið frá 
slíkum aðferðum en heldur farin sú leið að nýta bestu mögulegu erfðatækni við 
greiningar á löxum.

• 14. gr.

DÍ gerir athugasemd við eftirfarandi texta úr 14. grein frumvarpsins um innra 
eftirlit og vöktun á sníkjudýrum:

„Matvælastofnun skal leita umsagnar Hafrannsóknastofnunar áður en ákvörðun 
um aðgerðir er tekin."

Bent er á að engir sérfræðingar í fisksjúkdómum eða dýralæknisfræði eru 
starfandi við Hafrannsóknastofnun og í greinargerð með frumvarpinu kemur 
hvergi fram að stefnt sé að því að ráða slíka sérfræðinga til stofnunarinnar. Í dag 
er sérstök fisksjúkdómadeild á Tilraunastöð HÍ á Keldum þar sem starfandi eru 
helstu sérfræðingar landsins í fisksjúkdómum og jafnframt sníkjudýrum fiska. 
Matvælastofnun hefur til ráðgjafar um flest þau mál er varða heilbrigði eldisfisks 
Fisksjúkdómanefnd þar sem Hafrannsóknastofnun (áður Veiðimálastofnun og 
Hafrannsóknastofnun) á tvo fulltrúa. Það er mat DÍ að þetta aukaskref í



stjórnsýslunni sé óþarfi og muni einungis tefja fyrir réttum viðbrögðum á réttum 
tíma og sér ekki hvaða sjónarmið sérfræðingar Hafrannsóknastofnunar ættu að 
hafa í slíkum tilfellum. Þegar upp koma sýkingar með laxalús eða öðrum 
sníkjudýrum eru hröð og rétt viðbrögð mikilvæg til að draga úr sýkingum, hefta 
útbreiðslu og vernda fisk gegn frekari þjáningum og skaða. Nú þegar er 
Fisksjúkdómanefnd mikilvægur hlekkur í ákvarðanatöku varðandi stór mál 
innan sjúkdómamála í fiskeldi, líkt og verið hefur um árabil. Með því að bæta við 
einni stofnun til viðbótar við það kerfi sem nú er við lýði væri stigið skref aftur í 
þróun heilbrigðismála í fiskeldi.

DÍ gerir athugasemd við þann hluta 16. greinar frumvarpsins sem fjallar 
tímabundnar rannsóknir Hafrannsóknastofnunar, meðal annars á heilbrigði 
lagardýra. Ekkert er minnst á aðkomu opinberra dýraheilbrigðisyfirvalda en 
Hafrannsóknastofnun einni, sem líkt og áður er nefnt hefur ekki yfir að búa 
neinni sérþekkingu á sviði dýraheilbrigðis, falið að ákveða hvort og þá við hvern 
er haft samráð.

II. Kafli. Breyting á lögum um varnirgegn fisksjúkdómum, nr. 60/2006, með 
síðari breytingum.

DÍ gerir hér sambærilegar athugasemdir og við 14. grein frumvarpsins. 
Hafrannsóknastofnun er hér gerð að óþarfa millilið í ákvarðanatöku þegar kemur 
að málefnum sem engin sérþekking er um á stofnuninni. Er óskiljanlegt hvers 
vegna þetta aukaskref er tekið inn, þegar aðkomu stofnunarinnar að helstu 
sjúkdómamálum sem gætu varðað verksvið stofnunarinnar er vel gætt gegnum 
Fisksjúkdómanefnd. Þetta er óþarfa flækjustig sem getur haft alvarlegar 
afleiðingar fyrir heilbrigði og velferð eldisfisks.

• 16. gr.

• 19. gr.

